
 …en in die huis van die Here. So goed om hier te wees, en
in die diens van die Here onse God.

2 Nou, hierdie is altyd ’n—’n voorreg vir my om kerk toe te
kom, maar om hier na Broer Junie s’n toe te kom, is net ’n ekstra
voorreggie. Ek ken Broer Junior al vir ’n geruime tyd. En ek was
so bly om hom in hierdie goeie ou Evangelie-weg te sien inkom,
en uit te gaan en die Woord te preek. Die Here hom sien seën, en
die mense wat hom almal eer, dis net wonderlik.
3 Nou, ek weet daar was party mense hier vanmôre, wat ’n ver
pad gery het, en wat vanaand weer moet teruggaan, vir miskien,
dalk môre werk toe moet gaan, vir baie myle, onder in Ohio. En,
of bo in Ohio, het ek bedoel om te sê. En ek het soort van my
rigting verloor; bo in Ohio.
4 En dan het ons belowe dat ons, vanaand, ’n—’n gebedsry sou
hê. So ons wil julle nie te lank hou nie. Dis warm. En dan vir ons
gebedsry. Maar ons weet dat julle alreeds geseën is deur die sang
en wat julle ook al gedoen het. Dit—dit was geseënd vir julle. En
ons vertrou God nou dat Hy net sal voortgaan ommet ons te wees
en ons te seën, en die begeerte van ons hart te gee. Nou julle het
alles wat julle het reg in die diens ingesit, al julle aandag, al die
eerlikheid en opregtheidwat julle kan. En ekwas nou vanmiddag
in gebed gewees vir die diens van vanaand.
5 En, nou, ek hoop om gou weer terug en met julle te wees. En
julle almal moet ons besoek, bo by die tabernakel. Ons voel dat
hierdie kerkie ’n susterkerk van die tabernakel is. Dis wat dit is.
Dis net ’n klein susterkerk, van die tabernakel. Hierdie, en bo
by Broer Graham s’n, en rondom. En so is ons bly om ons sussie
vanaand te besoek. En ons vertrou dat sussie sal groei en groei
en groei tot ’n groot dame. En ek glo sy sal, ook, deur die—die
genade en die hulp van die Here.
6 Soos Paulus vir Timóteüs gesê het: “Hou aan, tydig,
en ontydig; hou aan. Weerlê—weerlê, bestraf, met alle
lankmoedigheid en Lering. Want daar sal ’n tyd wees wanneer
hulle nie die gesonde Leer sal verdra nie; maar na ore…in hulle
gehoor gestreel wil word,menige leraars sal versamel…”
7 So ons weet, dat, God met ons, een van die grootste dinge is.
Ek was vanmiddag aan die bid, in die kamer. En ek het gedink:
“Wat is iets groters as om te weet dat jy gered is?” Nou sê my net
wat groter sou wees.
8 Ek het vir ’n vriend van my gesê, Broer Evans. Ek het gesê:
“Broer Evans, as ek ’n klein knoppie hier gehad het wat ek
kon druk, en ek sou teruggaan na twintig jaar oud, en twintig

jaar oud wees vir tienduisend jaar, en koning wees oor die hele
aarde en nooit enigsins ouer word nie, net daardie ouderdom bly;
alles in die wêreld hê, in my eie hande, en in weelde lewe vir
tienduisend jaar, en dan verlore wees aan die einde van daardie
tienduisend jaar. Of, ’n ander knoppie druk, en onmiddellik sterf,
met Ewige Lewe.” Ek het gesê: “Ek sou die knoppie druk vir
Ewige Lewe, nie eers ’n tweede gedagte hê nie.Wantwat as…”
9 Toe het hy omgedraai, en hy het gesê: “Korrek. Wat as ons
tienduisend jaar gelewe het, en vanaand, om agt of nege-uur, was
ons tienduisend jaar verby?” Daar het julle dit.
10 So daar is niks groter as Ewige Lewe nie. En Dis vir ons
almal. “Wie ook al wil, mag kom.”
11 Nou, God gaan nie ’n mens verantwoordelik hou daarvoor,
dat hy ’n sondaar is nie, want hy is as ’n sondaar gebore. Maar
God gaan ’n mens verantwoordelik hou daarvoor, dat hy ’n
sondaar bly. Hy hoef nie ’n sondaar te bly nie, want daar is ’n
voorsiening gemaak vir sy regverdigmaking deur Jesus Christus.
So ons vertrou, vanaand, as daar sommige binne of buite is, wat
Christus nog nie aanvaar het nie, dat hierdie die aand sal wees
wat iets gesê of gedoen sal word, wat jou sal wakker maak, tot
die plek wat jy weet dat jy Christus nodig het.
12 En dan, as jy Hom net aanvaar as jou persoonlike Verlosser,
en nog nie die Heilige Gees ontvang het nie, vertrou ek dat jy Dit
vanaand sal ontvang.
13 Ek sien sommige van die tabernakelmense hier. Ek gaan
dit van die groot suster sê. Sien? Een ding wat die tabernakel
daarbo nodig het by ons kerk, by die tabernakel by Jeff, is ’n
hertoewyding en ’n hervulling van die Heilige Gees. Reg. Almal
wat afgaan na die altaar en bid totdat hulle ’n hervulling van die
Heilige Gees kry, die hele kerk gevul wordmet die Krag vanGod,
dis wat ons nodig het. Nie net die tabernakel daar nie, maar die
Liggaam van Christus, universeel, dit het ’n hervulling nodig. Ek
hou van…
14 Dawid het eendag gesê: “Gee my weer die vreugde van my
heil.” Nou hy het nie sy verlossing verloor nie, maar die vreugde
daarvan. Enwanneer dit by ’n punt kom dat ek nie my godsdiens,
my verlossing kan geniet nie, is daar iewers iets verkeerd, want:
“Dis onuitspreeklike vreugde en vol heerlikheid.” Een van hulle
het gesê: “Proe en sien, die Here is goed. Dit smaak soos heuning
in die rots.” O, ek’s so bly dat ek Dit geproe het. Die Here is goed.
En ek hou van heuning, maar ek het nog nooit enige soos Daardie
geproe nie. Dis die beste wat ek ken.
15 Nou gaan ons net vinnig in die diens ingaan, en kyk of ons
die kerk vroeg kan uitlaat, sodat die mense na hulle plekke toe
kan gaan, en van aanbidding, of werkmôre, en hulle huise.

16 En nou verwag ons ’n groot byeenkoms buite op die Weskus,
binnekort. En ons vra en verlang die gebede van hierdie kerk en
al hierdie mense, om vir my te bid.
17 Vanmôre het daar iets gebeur. Ek het omtrent nog nooit na ’n
klein kerkie toe gegaan, dat God nie vir my iets spesiaals gedoen
het nie. Ek hou net daarvan. En vanmôre, na ek klaar gepreek
het, presies in orde, het die Heilige Gees onder ons geval en ’n
boodskap aan Broer Jackson gegee, wat net heel middag by my
gebly het. Om die waarheid te sê, ek kry die bandopname, dat
ek dit oor en oor kan speel, ek dit kan kry. Want, onlangs, het ek
gevoel…My vrou hier weet. Ek het haar vertel dat die Here my
binnekort sou besoek op een of ander manier. En dit mag daardie
boodskap gewees het vanmôre, want dit het my ’n ander uitkyk
gegee. Dit het vir my ’n teks gegee waaroor ek wil preek vir ’n
paar oomblikke.
18 Ek wil nou lees uit die Boek van Eksódus, die 14de hoofstuk
en die 15de vers.

Toe vra die HERE vir Moses: Wat roep jy na My? Spreek
tot die kinders van Israel, dat hulle moet wegtrek:

19 Mag ek ook die 16de lees.
En jy, hef…jou staf op,…steek jou hand uit oor die

see, en kloof dit: sodat die kinders van Israel dwarsdeur
die see op droë grond kan trek.

20 Mag dieHere Sy seëninge voeg by die lees van SyWoord.
21 En kom ons buig nou ons hoofde net ’n oomblik vir gebed.
En as daar enige mense hier is, wat onthou wil word in hierdie
gebed, mag jy dit bekendmaak aan God met ’n opgeligte hand.
Die Here gee julle julle begeerte.
22 Here, ons stap nou, plegtig en eerbaar en kinderlik, op
die gewyde grond van gebed. Ons lê elke las, elke sonde, elke
gedagte wat ons so maklik omring, af, sodat ons die wedloop
met volharding kan loop wat voor ons lê. En soos ons inbeweeg
in hierdie geseënde, gewyde grond van gebed, met hierdie wete,
dat Jesus gesê het: “Vra die Vader enigiets inMyNaam, Ek sal dit
doen.” En weer staan daar geskrywe: “As julle in My bly, en My
Woord in julle, vrawat jullewil, en dit sal vir julle gedoenword.”
23 Dan kom ons, Here, nie in die naam van hierdie kerkie, of in
die naam van sy pastoor nie, al het ons hulle lief, of nie in ons eie
naam nie, want ons het niks om daardeur aan te bied nie. Maar
ons kom in daardie algenoegsame Naam van die Here Jesus, Wat
vir ons die belofte gegee het, dat as ons in Sy Naam vra, ons kan
ontvang wat ons ook al gevra het.
24 En ons sou nie enigiets wou vra wat ’nmite is nie. Ons sou net
dit wil vrawatwelbehaaglik souwees vir U. U ken ons toestande.
U weet wat ons nodig het. U weet wat hierdie kerkie nodig het,
en wat elke individu nodig het. En ons wil tot U bid, Here God,

om vir ons te gee, as geheel, soos wat ons behoeftes het. Mag
die groot Heilige Gees afbeweeg op hierdie gebou en rondom
hierdie mense, en hierdie groep heilig, dat die Heilige Gees die
toegang sal hê tot elke hart hier, vanaand, van die geringste van
die kinders tot die oudstes. Skenk dit, Here.
25 Hierdie hande wat opgesteek was, U het hulle baie beslis
gesien, Here. As ’n mossie nie in die straat kan val sonder dat
U dit weet nie, hoeveel te meer weet U dit, as ’n kind van U sy
hand oplig na die Hemel vir brood. Ons word belowe dat dit nie,
in plaas daarvan, ’n klip sal ontvang nie. Ons weet dat U vir hulle
die brood sal gee wat hulle vra. En ons wil vra, om almal wat siek
en beproef is, te onthou.
26 So bly om te hoor van Broer Rogers, dat hy gesond genoeg
gevoel het om werk toe te gaan. Ons is so bly daaroor, Here. Bid
dat U hom sal genees, dat daardie kanker nie die—die toegang sal
hê nie, maar gestop sal word deur die Bloed van die Here Jesus.
Deur geloof plaas ons die Bloed van die Here Jesus tussen die
doodskanker en ons broer.
27 Nou vra ons vir almal wat behoeftig is, oral. Ontvang U Self
die eer. Eer U Woord, Here, terwyl ons Dit gelees het. En gee vir
ons ’n groot genesingsdiens. Tot die eer van God vra ons dit, in
die Naam van die Here Jesus. Amen.
28 Vir ’n teks, vanaand, wil ek graag die drie woorde gebruik:
Waarom Roep? Spreek! En vir ’n onderwerp, wil ek graag
gebruik: “Die gesindheid van mense teenoor God se gesalfde,”
net vir ’n kort tydjie, miskien twintig minute, of dertig, dan sal
ons die gebedsry begin.
29 God het Moses geroep, ’n spesiale roeping. En wanneer God
’n man roep en hom salf vir ’n—’n sekere plig, verwag Hy van
daardie man om dit tot die letter uit te voer. God wil nie vir ’n
man ’n opdrag gee, en hy twyfel daaroor nie. Hy wil hê hy moet
reguit vorentoe gaan en doen presies wat Hy hom beveel het om
te doen.Moenie regs of links kyk nie, beweeg net vorentoe.
30 En die kinders van Israel was in ballingskap vir omtrent
vierhonderd jaar, maar God het belowe dat Hy hulle sou besoek.
En God hou elke belofte wat Hy maak. Hy kan nie lieg nie. Hy’s
God. En die tyd het aangebreek vir hierdie besoek.
31 En ek glo, vanaand, in vergelyking, dat God ’n belofte
gemaak het dat Hyweer sou terugkeer. Ek glo dat ons naby is aan
daardie tyd. Vanmôre, toe ek gepraat het oor daardie onderwerp,
kon ek amper die—die stroom voel, as’t ware, die nabyheid van
die Here Jesus.
32 Nou, Moses wat geroep is vir hierdie doel, maar hy was ’n
man. God het hom tagtig jaar lank opgelei voordat Hy hom kon
gebruik; veertig jaar in die paleis en veertig jaar in diewoestyn.

33 God kan ’n man oplei, Hom ’n honderd jaar neem, vir dertig
minute se werk. God weet hoe om op te lei.
34 Wat die skole in Moses geplaas het, vir veertig jaar,
het veertig jaar geneem om dit uit te haal. Maar een keer
in die Teenwoordigheid van die Salwing, een keer in die
Teenwoordigheid van die brandende Bos, het hymeer geweet van
God, aswat hy in boeke geleer het in die tagtig jaar van sy lewe.
35 God lei Sy manne op, salf hulle dan, gee hulle ondervinding,
neem hulle deur die strawwe opleiding, onder deur die grond van
brandende straf, beproewing, toetse. Hy doen dit nie alleen met
Sy profete nie, maar Hy doen dit met Sy kinders. “Elke seun wat
na God toe kom, moet getugtig en beproef word,” getoets deur Sy
Woord. Sien, wanneer die nood kom, die sterk tyd, wanneer dit
die dood trotseer, is jy in staat om daar te staan op die Woord van
God, sê: “God het so gesê. Dis die einde daarvan”?
36 En God het so ’n man geroep, en daardie man was Moses.
Maar Moses, baie soos ons, elke keer wat dit gekom het by ’n
plek waar iets gedoen moes word, het Moses uitgeroep: “O Here,
watmoet ek in hierdie plek doen?” Nou, is dit nie presies soos ons
maak nie? God het hom geseën en hom gesalf bokant sy broers,
vir hom ’n boodskap en ’n bediening gegee wat nie op die aarde
was van daardie dag af, tot daardie dag nie. En, tog het Moses,
elke keer wat iets gebeur het, na God toe gehardloop daarmee:
“Here, watmoet ek doen?Watmoet ek doen in hierdie geval?”
37 God het soort van moeg geword daarvoor, glo ek. Gesê:
“Waarom roep jy na My? Spreek tot die volk en gaan vorentoe.”
Goeiste, as daar ooit ’n tyd was wat hulle behoort terug te geval
het, was toe, maar God het geen terugval nie.
38 Daar is geen plek om terug te val, in God nie. Gaan vorentoe.
Die dokter sê: “Dis kanker,” gaan vorentoe. As hy sê: “Dis TB,”
gaan vorentoe. As die duiwel sê: “Jy kan nie dit opgee nie,”
gaan vorentoe. As jou huis sê dat jy ’n fanatikus gaan wees;
gaan vorentoe. Die kerk jou uitgooi; gaan vorentoe. Daar’s geen
terugval nie. Gaan vorentoe.

“Spreek, en gaan vorentoe.”
39 Spreek (wat?) SyWoord, en gaan vorentoe. “SOSPREEKDIE
HERE,” en beweeg aan. Roep uit tot die volk.
40 Maar die volk het toe gerebelleer en gesê: “Dis sou beter
gewees het as ons onder in Egipte gesterf het. Dit sou beter
gewees het as ons grafte gemerk is, as dat die hiënas en die
aasvoëls ons bene skoongepik het in hierdie woestyn. Hoekom
het jy ons hiernatoe gebring?” Nadat hulle gesien het hoe God
Moses bevestig het as Sy dienskneg.
41 God, wanneer God in ’n persoon inkom, of na persone toe,
in ’n gemeente in, in ’n man of ’n vrou in, bevestig Hy Sy
Teenwoordigheid. God bewys dat Hy daar is. Want wanneer God

kom, begin bonatuurlike tekens verskyn. Hierdie persoon word
’n veranderde persoon. Hulle is nie meer wat hulle was nie.
Sonde het verdwyn uit hulle lewe uit. Vrees en vertwyfeling het
verdwyn, frustrasie. Hulle is standvastig, stabiel. Lewe of sterwe,
dis Christus. Hulle gee nie om wat kom of wat gaan nie. Niks
skud hulle nie. Hulle beweeg vorentoe.
42 En Moses was bevrees saam met die volk, en die volk was
bevrees saammetMoses. En hy het gesê: “Watmoet ons doen?”

En: “Gaan vorentoe,” was die antwoord.
43 Nou hulle het gesê: “Ons is buite in hierdie woestyn, en
die leërs van Farao kom na ons toe aan, hulle is net agter ons
gekampeer.”MaarMoses het geweet omGod te gehoorsaam.
44 En as God ’n verteenwoordiger stuur, en Hy salf hierdie
verteenwoordiger, en dit uitstuur in die wêreld, moet die mense
daardie verteenwoordiger gehoorsaam. Dit was altyd so, regdeur
die Bybel.
45 Moses was geroep vir die werk. God het gesê, in die Woord,
Hy sou dit doen. Hy het belowe dat Hy so—so-iets sou stuur in
daardie dag, omhulle te verlos. EnGod het Sy deel gedoen,Moses
gestuur. En die kinders van Israel, net omdat klein struikelinkies
en dinge gekom het, om hulle te beproef, het hulle nie saam met
Moses gemarsjeer nie.
46 Nou is dit nie net soos vandag nie? Ons sien die Boodskapwat
uitgaan. Ons sien die Kerk opkom tot ’n punt, op die vlerke van
die Heilige Gees, tot die Krag van God elke persoon daarbinne
verkwik. Die heerlikheid van God val oral, en tekens en wonders
vind plaas. Binne minder as ’n week, word Satan weer toegelaat
om in daardie gemeente in te kom. Hoekom doen hy dit? God laat
dit toe. En dan begin die kerkmurmureer, terugval. “Miskienwas
Dit nie so nie.” Daar is waar ons faal. Dis die mislukking van die
kerk. Ongeagwat plaasvind, dis God. Beweeg vorentoe.
47 “Wel,” sê: “daar is Broer So-en-so. Ek het die oorwinning
uitgeroep saammet hom, maar hy’s terug…”Maak nie saakwat
hy gedoen het nie, dit het niks met jou te doen nie. “Wel, so-en-
so ’n professor het gesê Dit was nie reg nie, dit was nie van die—
die Here nie.” Maak nie saak watter professor so gesê het nie, jy
is die kêrel wat op die heilige grond gestaan het. Jy is die kêrel
wat by die brandende bos was.
48 Wat as, die professors van Egipte, wat as Farao vir Moses sou
sê: “O, jy het jou net verbeel jy het ’n bos gesien. Jy het gedink jy
het ’n…Dit was ’n gesuis in jou ore”? Moses het geweet waar hy
gestaan het. Moses het geweetWatmet hom gepraat het.
49 En elkemanwat uit dieGees vanGod gebore is, weetwatmet
hom praat, wanneer die Heilige Gees kom. Dit praat van vrede
wat die verstand te bowe gaan.

50 Moses was geroep. Hy en God toe…Na Moses sy roeping
ontvang het, het hy afgegaan na Egipte. Dan moet hy die mense
sover kry om hom te glo. Nou, hy was die gesalfde profeet van
die Here, maar die volk het hom nie geglo nie; al het Hy, God,
dit bewys, deur tekens en wonders wat Hy gedoen het. En omdat
hulle vir Moses, die dienskneg van die Here, nie geglo het nie,
het hulle geval in die woestyn, en het elkeen van hulle gesterf,
wat Egipte verlaat het. Nie een van hulle is gered nie. Elkeen
van hulle, wat begin het, het gesterf en vergaan, behalwe Josua
en Kaleb, omdat hulle gekla het teen die bevestigde Boodskap,
wat God gespreek het in die Bybel.
51 O, as ek daaraan dink! Wanneer God enigiets belowe, hou
God SyWoord. En wanneer God daardie Woord aan jou bevestig,
glo Dit dan. God het belowe: “In die laaste dae, sal Hy Sy Gees
op alle vlees uitstort. En julle jong mans sal visioene sien, die ou
mans sal drome droom. En op My diensmaagde en diensmeisies
sal Ek van My Gees uitstort. En tekens in die hemele toon, en op
die aarde, en groot tekens en wonders sal plaasvind in die laaste
dae.” En hier is ons in die laaste dae, en God hou Sy Woord. Die
Heilige Gees is hier, en Dit bevestig die Koms van die Here Jesus.
[Broer Branham klop vier keer op die preekstoel—Red.] En die
mense weier Dit, en murmureer Daarteen, net soos dit was. Dis
ons verlossing.
52 Moses was die—die kennisgewingbord van die verlossing van
Israel, volgens God se Woord. Die tyd het naby gekom. God het
virMoses gestuur. HywasGod se Lig van daardie dag.
53 En, vandag, is die tyd naby. Atoombomme is gereed. Die
wêreld gaan uitmekaar geskiet word, binnekort, as oor die hele
aarde, niks behalwe vulkaniese as nie. Die tyd is op hande. En
God het belowe Hy sal Sy Gees uitstort en Sy Kerk wegneem.
En die Heilige Gees is hier om dit te verteenwoordig, met tekens
en wonders, wat bewys dat Hy dieselfde Jesus Christus is, in die
vorm van die Heilige Gees, wat dieselfde werk doen wat Hy het
toe Hy hier op aarde was.
54 Verblind die mense. Die Evangelie verblind altyd die mense
as hulle nie hulle oë oopmaak nie. Jy sal óf aanbeweeg, óf Dit
verblind die mense.
55 Ja, elke geval in die Bybel, wanneer God ’n boodskapper
gestuur het, en daardie boodskapper ontvang is, was daar ’n
herlewing op daardie tyd. Maar as hulle nie ontvang was nie,
was daar geen herlewing nie, maar net choas wat op die ongeloof
gevolg het.
56 So is dit vandag, niks minder nie. Ek dink, vandag, wil ek
graag een vrou noem waaraan ek dink, in die Bybel. En sy was
sleg, om mee te begin, heeltemal verrot. ’n Jong, pragtige vrou,
met die naam van Ragab. Sy was ’n heiden, om mee te begin.
En sy was ’n prostituut op straat. Maar sy het gehoor dat daar

’n God was, nie ’n afgod wat stom was, of ’n verklaring van
geloofsbelydenisse nie; maar ’n God wat onder Sy mense gewoon
het, en hulle gesalf het, en tekens en wonders het hulle gevolg.
Sy het daarvan gehoor.
57 Eendag, het twee verteenwoordigers na Jérigo toe gekom. En
vinnig, het sy wat op straat was, as ’n prostituut, sy hulle geroep,
hulle in haar huis ingeneem. Gesê: “Hulle is agter julle aan.” En
sy het hulle versteek.
58 En ek hou van haar gesindheid. Sy het nooit gesê: “Ek sal glo,
wanneer ek die groot gesalfde Josua ’n teken sien doen. As ek vir
Moses sommige van die tekens kon sien doen, sou ek geglo het,”
nie. Maar sy het gesê: “Ek het gehoor.”

“Geloof komdeur die gehoor, die gehoor van dieWoord.”
59 “Ek het gehoor dat die God van die Hemel, Wat die ware God
is, met julle almal is. En Hy het groot tekens en wonders gedoen.
Hy het die Skelfsee laat opdroog. Hy het plae oor Egipte gebring.
Ons het gesien hoe Hy die vyande in julle hande oorgegee het, en
ons hele land bewe, as gevolg daarvan. Ek vra om genade.”
60 Sy het nie gesê: “Ek sal eers hierdie God moet sien. Laat ek
my oordeel fel en vat wat my Skrif daaroor sê,” nie. En, sien, sy
sou dit nooit gevind het nie.
61 Maar: “Geloof komdeur die gehoor, die gehoor van dieWoord
van God,” en sy het geglo.
62 En toe hierdie woorde teruggebring is na Josua. Die
woord Josua beteken “Verlosser,” soos Jesus. Die…Toe hy
teruggebring het na Josua, God se gesalfde, was haar huis
toegelaat om te staan. En toe die volk dertien keer om die mure
van Jérigo gemarsjeer, en die trompet geblaas het, het elke deel
op daardie muur geval, behalwe haar huis, omdat sy geglo het
nog voordat sy enigiets gesien het. Sy het dit aanvaar. Sy het
gesê: “Hulle is diensknegte van die Allerhoogste God, en ek sal
dit ontvang op die basis dat ek dit gehoor het. Ek glo dit.” Geloof
kom deur die gehoor. Sy het dit gehoor. Sy het dit geglo. Sy het
dit aanvaar.
63 En let op, hulle het gesê: “Maak hierdie rooi tou vas waarmee
jy ons laat sak het, maak dit in die venster vas.” Daardie “rooi”
het gepraat van die Bloed van Jesus, die versoening. En elke deel
in daardie muur het geval, behalwe Ragab se huis. Dit het bo-
op die muur gesit. God het haar geëer. En Hy…Sy het gesien
hoe ’n groot wonderwerk daar gedoen is soos daar was by die
opdroog van die Skelfsee. Want, die hand van Jehova was oor
daardie plekkie, om dit te beskerm. Sy het dit aanvaar, God se
gesalfde. God se diensknegte het soontoe gegaan, gesalf, en sy
het dit geglo. Voor sy wonderwerke gesien het, het sy dit in elk
geval geglo, en dit aanvaar.

64 Elía, die profeet van die Here, gesalf. O, ja, God het hom
gesalf om ’n profeet te wees. Hy was pastoor Elía. Ek glo nie
Isébel sou hom so wou noem nie, maar hy was in elk geval haar
pastoor. God het homhaar pastoor gemaak, so sy het hom gehaat.
En God het vir hom gesê, gesê: “Gaan jy teen die berg op en gaan
sit jy daar. Ek het die kraaie beveel om jou te voed. Ek sal vir jou
water gee uit die spruit Krit.” En hy het daar gaan sit.
65 En die koning het gesê: “Gaan kry daardie fanatikus en bring
hom hiernatoe.” En die soldate, almal gewapenmet die bevel van
die koning, hulle het teen die heuwel begin opgaan.
66 En Elisa het waarskynlik opgestaan en iets soos hierdie gesê:
“Menere, hierdie is ’n heilige plek. Ek is deur God geroep om Sy
profeet te wees. Hy het my opdrag gegee om op hierdie grond
te staan, en Sy boodskap te verkondig. En die boodskap wat
ek vir julle het: ‘Julle moenie hierdie grond nader nie.’” Amen.
“Bly hier weg, julle onbesnedenes. Het julle nie gelees toe Moses,
die dienskneg van die Here, oor die rivier gegaan het, en die
onbesnedenes hom probeer naboots het nie? Hulle het almal
verdrink. Bly van hierdie grond af weg.”
67 “O,” het hulle gesê: “daardie ou kwak! Van watter skool af
kom hy? Ons sal in elk geval ingaan.”
68 Elía het gesê: “As ek ’n man van God is, laat vuur uit die
Hemel val en my bediening bevestig.” En omtrent daardie tyd,
het vuur geval en vyftig verbrand.
69 Die koningmag gesê het: “Weerlig het hulle getref.” So hy het
nog vyftig gestuur, en dieselfde ding het gebeur. Ongeloof.
70 Mense wat spot en lag en die spot dryf met die gesalfde Kerk
van die lewende God, sal eendag in ’n hel vergaan. Sal nie net vir
’n paarminute brand nie. Dit mag ’n lang tydwees.
71 So dis heilige grond. God se gesalfdes staan daarop. Geen
onbesnedene of onrein ding kan in daardie plek ingaan nie. Dit
is waar. As die nabootsers probeer maak asof hulle dit doen, sal
julle uitvind hulle sal gou tot niks kom nie. Maar wat bevestig die
nabootsers? Dat daar ’n ware een is. Daar is ’n ware God. Daar is
sommigemense wat wil…Hulle glo dit nie, maar hulle wil maak
asof hulle dit glo. Maar ’n persoon wat vir God ken, is ’n mens
wat gebore is uit die Heilige Gees en gevul met die Krag vanGod,
met ’n “SO SPREEK DIE HERE,” en vorentoe gaan. Hulle weet
iets het hulle hart getref. Hulle weet dat hulle reg is.
72 So Elisa was ’n man van God, gesalf, wat hulle nie geglo
het nie.
73 Kyk na Dawid, toe hy gesit het by Natan die profeet. Dawid,
’n man na God se eie hart, en hy was die gesalfde. God het hom as
koning gesalf. Dawid was nie net ’n koning nie, maar hy was ’n
profeet. So Natan was die groot profeet van die volk. Dawid was,
min of meer, ’n digter en ’n profeet, liedjieskrywer, musikant. En

profesie is eintlik, in sy oorspronklike vorm,meer soos ’n—’n lied,
wanneer hulle profeteer.
74 Toe, eendag terwyl die profeet en die koning bymekaar gesit
het, het Dawid gesê: “Dis nie reg dat ek in ’n huis van seder bly,
en die ark van my God, onder ’n tent nie.”
75 En ek wil hê julle moet luister, na die befaamde woorde van
Natan. Hy het gesê: “Dawid…”O, moet nou nie hierdie mis nie,
gaan tussen die lyne in. “Dawid, doen alles wat in jou hart is om
te doen, want God is met jou.” O, goeiste, wanneer ek daaraan
dink! “Dawid, doen alles wat in jou hart is om te doen, want
God is met jou.”

“Hoekom na My roep?”
76 God is met jou. Spreek en gaan vorentoe. God het jou gesalf.
Beweeg aan. Moenie rondspeel nie, dit, dat, of die ander sê nie.
“Moet ek vir God glo? Moet ek Hom hiervoor vertrou?” Vertrou
Hom vir elke asem wat jy intrek.
77 Dit was die groot Generaal Stonewall Jackson, wat my
gunsteling generaal sedert Josua was. Stonewall Jackson is
eenkeer gevra: “Hoe kan jy staanmet net so ’n handjievol manne,
wanneer die opposisie so groot is?”
78 Dis hoe hy sy naam van “Stonewall” gekry het. Hy wou nie
beweeg nie. Hy het nooit teruggeval nie. Waaraan kan ons ’n
man soos daardie toeskryf? ’n Man, toe die Jankees afgekom het
in hulle duisende, en hy daar gestaan het in die minderheid,
maar hulle het hom nooit beweeg nie. Hy het gestaan soos ’n
klipmuur. Die res van die rebellemag het teruggeval! Ryans het
verbygekom, gesê: “Wat’s fout met Jackson? Hoekom gaan hy
nie?” Hy het gesê: “Hy staan soos ’n klipmuur.” Dis waar hy sy
titel gekry het.
79 Die ander generaals het hom gevra, gesê: “Mnr. Jackson…”
’n Baie klein kêreltjie, swart-kop en blou-oog, was net omtrent
vyf-voet twee-duim lank, baie skaam, kêreltjie wat sag gepraat
het. Gesê: “Mnr. Jackson, hoe kan jy staan, teen sulke opposisie?”
80 Skamerig, het hy met sy stewel in die grond geskop. Hy het
gesê: “Ek drink nooit ’n slukkie water, voor ek God nie eers
daarvoor dank nie.”
81 Dis waar dit is. Daar is geen terugval by God nie. “Spreek en
gaan vorentoe.” Dis reg. Dis God se opdrag aan Sy Kerk. Ons het
geen tyd vir traagheid nie.
82 Hulle sê: “Die herlewing is verby.” Dit is nie verby nie. Gaan
vorentoe. “Dis tyd dat pinkster uitgespeel is.” Dit is nie. Dis tyd
vir pinkster om op te staan in die Naam van Jesus Christus en
vorentoe te gaan. Daar’s geen terugval nie. Daar’s geen bly op
dieselfde grond nie. Kom ons beweeg saam met die Gees, of die
Gees sal beweeg op iemand anders en jou laat staan. Volg jyDit.

“Doen alles wat in jou hart is om te doen, want God is
met jou.”
83 Toe Jesus gekom het. Die Bybel het gesê, Petrus het gesê:
“Op die Dag van Pinkster, Jesus van Násaret, ’n Man deur
God bevestig onder julle, (hoe?) deur tekens, wonderwerke, en
wonders, wat Hy in julle almal se midde gedoen het. Want julle
almal, is self ’n getuie hiervan.” Wat was Hy? Hy was Een wat
tekens gedoen het, gesalf. ’n Ander plek het Dit gesê: “Jesus van
Násaret, ’n Man wat deur God bevestig is onder julle.” God se
goedkeuring het op Hom gerus. Hoe het Hy Hom bevestig? Deur
tekens, wonders.
84 Jesus het gesê: “As Ek nie die werke van My Vader doen nie,
moet My dan nie glo nie. Maar as Ek die werke van My Vader
doen, glo dan die werke, as julle My nie as ’n Man kan glo nie.”
Met ander woorde, Hy het gesê: “As julle nie kan glo Ek’s—Ek’s
Hy nie, sal julle sterf in julle sonde. Maar as julle My nie glo nie,
glo ten minste die werke wat Ek doen.” O, Hy was bevestig deur
God, deur tekens.
85 Nikodémus het dit goed uitgedruk, toe hy in die nag gekom
het. En hy het gesê: “Goeie Meester, ons weet dat U ’n leraar is
wat vanGod af kom.”Amen.Hulle kon dit niewegsteek nie. “Ons
weet dat U ’n leraar is wat van God af kom, want geen man kan
die dinge doen wat U doen, die werke wat U doen, tensy Godmet
hom is nie.” Hulle het besef dat Hy bevestig was deur God, gesalf
deur God. Hy was God se dienskneg.
86 Die kerk moes dit herken, al het hulle Hom gehaat. Hulle
het Hom ’n duiwel genoem. Hulle het allerhande verskonings
probeer vind. Maar toe dit gekom het by die feite trotseer, het
hulle geglo dat Hy die Gesalfde was, maar hulle het meer van
hulle tradisie gedink aswat hulle het van die salwing vanGod.
87 Mans en vroue vandag sal by een of ander sosiale posisies
in die kerk aansluit, by ’n intellektuele groep aansluit, omdat
hulle daarvan hou om in die intellekuele gedeeltes te wees,
wanneer hulle weet dat die Gees van God Lewe het en beweeg.
Christus is dieselfde gister, vandag, en tot in ewigheid. En net
soos Hy toe was, is Hy nou ook, en sal tot in ewigheid wees. En
die Boodskapper van God is hier, die Heilige Gees. Om Dit te
verwerp, is die dood, om Dit te ontvang, is Lewe. Bevestig! Hoe
aanvaar mense Dit?
88 Nou, die Heilige Gees het een Boodskap: “Spreek die Woord.
Gaan vorentoe.” Dis reg. “Moenie roep na My nie. Daar’s die
Woord. Spreek Dit en beweeg vorentoe,” SO SPREEK DIE
HERE. Dis die Boodskap van die Heilige Gees.
89 Nou het die volk begin murmureer. Hulle het geval. Ons wil
nie murmureer nie.

90 Wat is die werke wat Jesus gedoen het? Hy het gesê: “My
werke verklaar My. My werke bewys Wie Ek is. My werke
bevestig My.”
91 Toe God vir Moses gestuur het, het die werke hom bevestig.
Toe God vir Elía gestuur het, het die werke hom bevestig.
Wanneer God ’nman salf, bevestig sy werke hom.
92 Toe God die Heilige Gees in hierdie laaste dae gestuur
het, bevestig die werke Dit. Om by ’n kerk aan te sluit, by ’n
organisasie aan te sluit, ’n geloofsbelydenis of ’n doktrine te
aanvaar; as dit die Heilige Gees is, dan was daar altyd ’n Heilige
Gees in alle soorte godsdienste. Maar hierdie Heilige Gees moet
dieselfde Heilige Gees wees, wat Dit destyds daar op die Dag
van Pinkster was, of Dis nie dieselfde Heilige Gees nie. [Broer
Branham klop drie keer op die preekstoel—Red.] Dit moet nooit
verander nie. Dis dieselfdeGees. Ditmoet tot in ewigheid lewe.
93 Jesus het gesê: “Die werke wat Ek doen; hy wat in My glo.”
Johannes 14:7. “Hy wat in My glo, die werke wat Ek doen, sal hy
ook doen. Hy wat in My glo!”
94 Niemand kan glo dat Jesus Christus die Seun van God is tot
hy die Heilige Gees ontvang het nie. Jy neem dit net deur geloof
en aanvaar Dit. Jy kan nie sê dat Dit is nie. Jy kan sê: “Ek glo Dit
is.” “Maar niemand kan Jesus die Christus noem tot die Heilige
Gees in hom is nie.” Die Bybel het so gesê. Die Heilige Gees moet
eers inkom, dan gee Dit ’n getuienis. Jy weet, self, dat Jesus die
Christus is, want Hy lewe binne-in jou. Dan stel daardie selfde
Heilige Gees Homself bekend deur die mense. “En vir dié wat
geglo het, sal hierdie tekens volg.”
95 En die kerk lag Daarvoor en bespot Dit. Ons lewe net in
daardie dag. Die—die atmosfeer word gelaai vir ’n atoombom,
vir oordeel.
96 Die Kerk maak gereed vir ’n Wegraping. Ons wag.
Verwagtinge, in afwagting! Die Kerk wag vir die Koms van
die Here.
97 Die wêreld skud, wonder watter een gaan die bom eerste by
die ander een kry. Ons gee nie om watter een daar kom nie. Ons
gaan Hiernatoe, so dit maak nie saak watter een daar kom nie.
Dit het niks met ons te doen nie.
98 Ons juig net, gelukkig, en glo dat ons eendag ’n geluid uit die
Hemel sal hoor, en hier sal Hy kom. En Sy Kerk sal weggeraap
word in die lug, omHom te ontmoet en byHom tewees.
99 “Hywat inMy glo, diewerkewat Ek doen sal hy ook doen.”
100 Petrus het gesê: “Jesus van Násaret, ’n gesalfde profeet,
gesalf en bevestig deur God onder julle almal, soos julle almal,
self, weet.”
101 Die Bybel het ook gesê, dat: “God het Jesus Christus gesalf
met die Heilige Gees, dat Hy rondgegaan en goed gedoen het, die

siekes genees het.” Dit was ’n teken dat Hy was wat Hy gesê het
om te wees.
102 Dis hoe God Dit stuur. Dis hoe Dit veronderstel is om te
kom in die laaste dag. En die Heilige Gees wat in die laaste
dae kom, moet ons nie na ’n geloofsbelydenis toe trek nie, moet
ons nie na ’n kerk toe trek nie. Dis om ons na God toe te trek,
en bonatuurlike tekens moet daardie Heilige Gees volg. Wat is
die tekens van die Heilige Gees? As Jesus van Násaret ’n Man
was, wat bevestig is deur God, gesalf met die Heilige Gees,
kom ons kyk watter soort Boodskap Hy gehad het. Wat het Hy
gedoen? Hoe het Hy opgetree? Kyk na Sy aksies, dan kan ons Sy
aksies volg.
103 Ons vind dat, toe Hy eers begin het, met Sy bediening, op die
ouderdom van dertig, toe Hy gesalf is met die Heilige Gees, die
eerste ding wat Hy gedoen het, Hy het ’n man ontmoet met die
naam van—van Petrus. En Hy het vir hom vertel, gesê: “Jou naam
is Simon, en jy is die seun van Jona.” En hy het Hom geglo.
104 Hoekom?Moses het voor hierdie tyd gespreek, en hy het gesê:
“Die Here julle God sal ’n Profeet net soos ek oprig. Dit sal die
teken wees. Julle sal weet. Hy sal ’n God-Profeet wees. Daardie
Messias sal beide God en Profeet wees, en Hy sal die teken van
’n Profeet doen, as dit Hy is.”
105 Soos die Jode vandag. Lewi Pethrus het meer as ’n miljoen
Bybels na daardie Jode toe gestuur, Nuwe Testamente, wat van
ander dele van die wêreld af gekom het, en nog nooit van Jesus
gehoor het nie. Was daaronder vir vyf-en-twintighonderd jaar.
Hulle het daardie Nuwe Testament begin lees. En hulle het gesê:
“As hierdie die Messias is, ons weet dat Messias ’n God-Profeet
sal wees. As hierdie die Messias is, en Hy nie dood is nie, maar
Hy weer lewendig is, laat ons Hom die teken van die Profeet sien
doen. Ons salHomglo, want ons—onsMessias is ’nGod-Profeet.”
106 Jesus het gesê, toe Hy Petrus ontmoet het, Hy het gesê: “Jou
naam is Simon. En jou vader se naam is Jona.” En Petrus het voor
Sy voete neergeval. Hy het geweet dat dit was van Wie gepraat
is. Dadelik het hulle weggegaan, gegaan na…Filippus het na
Natánael toe gegaan en vir hom vertel wat hy gevind het.
107 En toe Natánael by Hom gekom het, het Hy gesê: “Daar is ’n
Israeliet in wie daar geen bedrog is nie.”

Gesê: “Rabbi, waarvandaan het Umy ooit geken?”
108 Hy het gesê: “Voordat Filippus jou geroep het, toe jy onder
die boom was, het Ek jou gesien.”
109 Hy het gesê: “U is die Seun van God. U is die Koning van
Israel.” Hulle het geweet Wie dit was.

Daardie Samaritaan, toe sy gesê het…

110 Toe Hy gesê het: “Bring vir My water om te drink.” Daardie
vrou, die volk van Samaria. Gesê: “O, die…” Gesê: “Bring vir
My water om te drink.”
111 Gesê: “Dis nie gebruiklik vir julle Sa-…julle Jode om vir
Samaritane sulke goed soos dit te vra nie. Ek’s ’n vrou van
Samaria.”
112 Hy het gesê: “Maar as jy geweet het met Wie jy praat, sou jy
vir My water gevra het om te drink. Ek sou vir jou waters gegee
het, wat jy nie hier kom optrek het nie.”
113 Die gesprek het voortgegaan vir ’n rukkie, tot Hy gesien het
wat haar probleme was. Hy het gesê: “Gaan kry jou man en kom
hiernatoe.”

Sy het gesê: “Ek het nie ’n man nie.”
114 Hy het gesê: “Dis reg. Jy het vyf gehad, en die een waarmee
jy nou saamleef, is nie jouman nie. Jy het dit reg gesê.”
115 Sy het gesê: “Meneer!” O, broer, vinnig die Gees van God op
daardie vrou! “Meneer, ek sien dat U ’n profeet is. Ons weet dat
die Messias kom, en, wanneer Hy kom, sal Hy vir ons hierdie
dinge vertel. Maar Wie is U?”

Hy het gesê: “Ek is Hy.”
116 Sy het daardie waterkruik laat val en weg was sy. Sy het
water gekry om te drink uit ’n Put wat opgeborrel het in haar
siel. Sy het in die stad ingehardloop en gesê: “Kom, sien ’n Man
Wat vir my die dinge vertel het wat ek gedoen het. Is dit nie die
einste Messias nie?”
117 Dit was Hy, gister. Dis Hy, vandag. Dis tot in ewigheid
dieselfde. “Jesus Christus dieselfde gister, vandag, en tot in
ewigheid.” Hoekom wag ons? Hoekom wonder ons? Wonder
ons of God sal genees of nie? Ons het Hom die duisende sien
genees, blindes, siekes, verlamdes, kreupeles. Hulle wat dood
was, en dood verklaar, wat weer opstaan, onder die krag van die
gebed van geloof. Die Heilige Gees openbaar, en honderde word
genees, blinde oë, dowe ore. Die wêreld probeer dit ignoreer.
Hulle probeer dit afskud, maar hulle kan nie. Dit kom weer
reguit terug. Dis voor hulle. Julle kan Hom nie van julle hande
afskud nie.
118 Toe Pinkster die eerste keer ontspring het, veertig jaar
gelede, het hulle gesê: “Dit sal nie hou nie. Dis ’n klomp holy-
rollers.” Hou? Dis die kerk wat die vinnigste groei in die wêreld.
Verlede jaar het dit eenmiljoen vyfhonderdduidend bekeerlinge
gehad, wat meer is as al die ander kerke bymekaar. Eenmiljoen
vyfhonderdduisend, verlede jaar. Daar het julle dit. Dit brand
nie uit nie. Dit—dit brand nie af nie. Dis aan die brand. Ja.
119 Hulle sê: “Hulle is mal.” Hulle probeer die mense wegskud
van hulle af. Hulle probeer die mense neem: “Kom weg van

daardie groep af. Jymoeniemet hulle lol nie. Daar’s niks daaraan
nie. Kom weg Daarvanaf.”
120 Net dieselfde: “As Ek verhoog word, sal Ek almal na My toe
trek.” Toe een groot teken getoon is, van die doop van die Heilige
Gees, het hulle in tale gepraat, en hulle het dit geglo. Honderde
en honderde het daar ingestort. Toe het dit ’n punt bereik, dat
hulle dit probeer wegskud het, God het reguit ingedruk en ’n
uitleg gegee daarmee saam. Toe sodra hulle daarmee klaar was,
het God profesie gestuur, net daarna.
121 Hy het gesê: “As daar een onder julle is, wat ongeletterd
is, en een praat in tale. Maar as daar een is wat profeteer en
die verborgenhede van die hart vertel, dan sal almal neerval
en sê: ‘God is waarlik met julle.’” Wat is dit? Daar is daardie
Messiaanse teken weer, wat weer inkom. Ja, meneer. As een die
verborgenheid van die hart openbaar, sal die hele vergadering
sê: “God is waarlik met julle.” Messiaanse teken, dis wat sou
wees. Ons sien dit. Hoe meer hulle probeer skud, hoe meer gaan
God doen.
122 En eendag gaan Hy moeg word om hulle te skud. Hy gaan
moeg word om daardie Kerk rond te stoot. En wanneer Hy gaan,
gaan Hy genoeg kry, en Hy gaan een opeenvolgende oordeel
bring. En Hy gaan uitreik met ’n ewigdurende hand en Sy Kerk
optel. Sy sal wegvlieg, o, glorie, wegvlieg in die môre. O, goeiste!
Ek verlang om daar te wees. Ek sal wees. Op daardie môre
wanneer Sy die vlerke van die môre bestyg en wegvlieg na die
arms van haarMinnaar, o, wat ’n dag sal dit wees!
123 Vandag, lewe ons. Hoekom is ons bekommerd? Hoekom
wonder jy? Hoekom wag jy? Spreek en gaan vorentoe. Moenie
uitroep, sê: “OHere, is dit Uwil om te genees, vandag?” nie.
124 “Sekerlik, is dit U wil.” SO SPREEK DIE HERE, dit is
Sy wil.
125 “Kan ek die Heilige Gees vandag ontvang? Is die dae van
wonderwerke verby?” Sekerlik is die dae van wonderwerke hier,
vir altyd. Die Heilige Gees is hier.

“Praatmense in tale vandag?”Die Bybel het so gesê.

“Vir hulle wat geglo het, sal hierdie tekens volg.”
126 “Lê mense boodskappe uit?” Die Bybel het gesê hulle doen
dit. Dit handel dit af.
127 SO SPREEK DIE HERE, spreek. Moenie uitroep nie. Spreek
en gaan vorentoe. God wil nie ’n klomp skreeuende babas hê nie.
Hy wil manne hê wat ruggraat het. Nie wensbeentjies nie: “Wens
ek het Dit gehad. Wens ek kon dit doen.” Ruggrate wat in die
bresse sal tree, amen, die oorwinning sal verklaar, sal verklaar
dat hulle die uitverkorenes is, te midde van duisternis. Maak nie
saakwat enigiemand sê nie, ons spreek en gaan vorentoe.

128 Glo die Boodskap. God is hier. Hy sal Sy Boodskap bevestig.
God is hier. Hy’s dieselfde God wat Hy destyds daar by Galiléa
was. Hy’s dieselfde God wat Hy was in die dae van Moses. Hy
kan nie faal nie. Glo julle dit? [Gemeeente sê: “Amen.”—Red.] Die
Heilige Gees het gekom, die tekens van die Heilige Gees.
129 Jesus het gesê: “As Ek nie die werke van My Vader doen nie,
moet My dan nie glo nie. Maar as Ek die werke van My Vader
doen, glo julle My dan.”
130 Toe Hy vir die vrou by die put gesê het, iets wat verkeerd was
met haar, het sy gesê: “Dis die Messias.”
131 Hy het gesê: “Die een wat in My glo, die werke wat Ek doen,
sal hy ook doen. En meer as hierdie sal hy doen, want Ek gaan
na die Vader.” Nou, die Koning James het “groter.” As jy die
oorspronklike neem, sê dit nie “groter” nie. Hoe kan enigiets
groter gedoen word? Hy het die natuur gestop. Hy het die siekes
genees. Hy het die dooies opgewek. Hy het diemelaatses gereinig.
O, Hy het alles gedoen. Maar Hy het gesê: “Meer daarvan sal julle
doen. Want Ek sal nie net met julle wees nie, maar Ek sal in julle
wees, tot aan die einde van die wêreld.” Glo julle dit? [Gemeente
sê: “Amen.”—Red.]

Kom ons bid.
132 Here Jesus, net een woord van U, sal meer beteken as wat
al die predikers in die wêreld kon spreek. Net een woord, Here,
spreek. “Moenie roep nie. Spreek! Gaan vorentoe.”
133 Ek kanU sien afkom van die berg af eendag. Uwas honger. U
het na ’n boom gekyk. U het verwag om ’n paar vye daar te kry, en
daar was geen vye nie. En U het na daardie boom gekyk en gesê:
“Jy sal nooit weer vye dra nie.” EnHy het weggestap.
134 En die volgende dag, omtrent middag, toe hulle verbygegaan
het, het die boom begin verdroog. En een van die apostels, met
die naam van Petrus, het gesê: “Kyk die boom, hoe vinnig dit
verdroog het, vandat U dit vervloek het.”
135 Hy het gesê: “Voorwaar, Ek sê vir julle, as jy, as jy vir hierdie
berg sal sê: ‘Hef jou op en werp jou in die see,’ en nie in jou hart
twyfel nie, maar glo dat wat jy gesê het sal gebeur, kan jy kry wat
jy gesê het.”
136 OGod, wat ’n belofte! VanWie af het dit gekom? Die Skepper
van hemel en aarde. “Hy was in die wêreld, en die wêreld is deur
Hom gemaak, en die wêreld het Hom nie geken nie.”
137 Ons dank U, Here, vir hierdie belofte: “Hy wat in My glo, die
werke wat Ek doen, sal hy ook.”
138 Nou, Vader, in die…Om op hierdie Boodskap te volg, as U
net sal spreek, vanaand, iets in die lyn van die bonatuurlike.
139 Dat, iemand hier dalk, wat miskien nog nooit ’n idee gehad
het dat U steeds op daardie manier gelewe het, dat hulle miskien

geglo het dat U opgestaan het, dat: “Iewers in ’n veraf Land wat
die Hemel genoem word, dat U daar lewe en dit oraloor beveel
het, vir ons om ons geloofsbelydenisse ensovoorts te hê.” Hoe
dwaas is dit vir ’n persoon om dit te aanvaar, net omdat hulle
nie die Bybel geleer is nie.
140 U het gesê: “Ek sal met julle wees tot aan die einde van die
wêreld. Ek sal in julle wees, en die einste werke wat Ek doen, sal
julle ook doen. Dis nie Ekwat die werke doen nie, maar die Vader
wat inMywoon.”Uhet vir die dissipels gesê: “Moet julle nie kwel
oor wat julle sal sê nie. Dis nie julle wat praat nie. Dis die Gees in
julle, wat die praatwerk doen.” O, hoe ons U dank, Allerheiligste
God, vir hierdie beloftes! Ek is so bly om dit te weet!
141 My hart is verheug, om te weet dat net hier, ek wat alreeds
vyftig jaar oud is, en hier lewe in die skaduwees van die tyd. Aan
die aandtyd van my lewe, en wat die aandtyd van die wêreld se
gekiedenis aanskou, naby die Koms van die Here Jesus, en om te
weet hierdie groot Waarheid rus binne-in my boesem. Dit brand
soos vuur. Dis onuitspreeklike vreugde en vol heerlikheid. Daar’s
’n ywer daar wat uitroep, om te skree vir die wêreld: “O, aanvaar
Hom, voor dit te laat is.”
142 Gee, Here, dat, vanaand, dat die volmaakte voorbeeld wat
Christus vir ons gegee het, na ons toe sal terugkeer vanaand, in
die Krag van Sy opstanding. Skenk dit, Here, tot die eer vanGod.
Ons vra dit in Jesus’ Naam. Amen.

Ek het Hom lief, ek het Hom lief
Omdat Hy my eerste liefgehad het
En my verlossing gekoop het
Op Gólgota se boom.
Ek…(Kom nou in die gees van aanbidding.)
ek het Hom lief

Omdat Hy my eerste liefgehad het
En my verlossing gekoop het
Op Gólgota se boom.

[Broer Branhambegin neurieEkHetHomLief—Red.]
143 Here, O Here, kom nou. Ons glo U. En ons vra U om ons te
salf, salf U dienskneg, Here. Neem my oë en my lippe, my—my
verstand, my—my intellek, gebruik dit tot U eer. Spreek deur
U dienskneg, Here. Hoor deur die ore van die gemeente. Gee
glorie. Laat U Naam verheerlik word, Here. Mag daar nie ’n siek
persoon in onsmiddewees, wanneer hierdie diens verby is nie.
144 Nou, het ek gepraat met die mense, Here. Spreek U nou en
ons sal vorentoe gaan, om U te glo, dat U hier by ons is. “Moenie
vrees nie klein kuddetjie, want julle Vader het ’nwelbehae daarin
gehad, om aan julle die Koninkryk te gee.” Ons glo dit, Vader.
Nou, neem die diens, Here. Hierdie is so ver as wat ek kan gaan.
Dit sal U verg, van hier af, Here. In die Naam van Jesus Christus,
help my. Amen.

145 [Leë kol op band. Broer Jackson profeteer—Red.] Amen.
146 Nou, dit word die gees van profesie genoem, val op
verskillendes. Sien? Nou, Hy het ’n “belofte” gemaak, Hy het vir
ons ’n belofte gemaak, dit beteken Hy is hier. Sien? Nou, Junie
is ’n sagmoedige kêreltjie. Dit is nie soos hy om soos daardie te
praat nie, maar, wanneer die salwing tref, julle sien, dan is dit ’n
ander ding. Dis reg. Dis, partymaal, sny die Gees van God soos
’n tweesnydende swaard, sien, en Dit doen dinge. Nou, ons is
dankbaar teenoor God, om hierdie ding te sien.
147 Nou, ek glo dat Junie en Billy hier gesit het ’n rukkie gelede.
Is dit reg?…om, of, ja, om gebedskaarte uit te deel of iets. Gesê:
“Daar het party van die mense gekom.” En ons het nog ’n paar
verwag, miskien van buite ensovoorts, maar hulle het gesê daar
was nie te veel nie. So ons sal miskien sommer op een slag, oplyn
wat ons het.
148 Ons sal begin by nommer een, en al die mense oplyn, en bid
vir elkeen van hulle. So ons sal sien of die Here enigiets vir ons
sal openbaar, in die gebedsry. Ons sal begin by nommer een, die
groep oplyn. Wie het nommer een kaart? Sal jy net kom? [Leë kol
op band—Red.]

Die simpatieke Jesus,
Hy laat die hartseer hart verbly,
O, hoor die Stem van Jesus.
Soetste klank in sérafslied,
Soetse Naam ooit aangebied,
Soetste lied al ooit gesing,
Jesus, dierb’re Jesus.

149 Ek het dopgehou in die ry. Ek’s nie seker nie, ek dink nie daar
is enigiemand daar…
150 Hierdie meisie wat net hier staan, sy het vanmôre met my
gepraat, en vir my gesê dat sy hier was van iewers af, dat sy—
dat sy eenmaal genees is in die dienste, maar sy het nie iets van
haarself gesê nie. Sy het net gesê dat sy eenmaal genees is in die
dienste. Ek glo dit was reg.
151 En die kêrel agter haar, ek glo nie ek ken enige van daardie
nie. O, hierdie dame, ken ek nie.
152 Ek ken vir Suster Funk. Hierdie een hier, dis die een wat ek
ken, net hier. Sy’s die enigste eenwat ek daarbinne ken, sover.
153 Nou, as enigiemand in die ry kom, en as ek hulle ken, wel, sal
ek probeer om nie enigiets te sê nie, julle weet, meer as gebed nie.
Want julle sal dink dat daardiemense dit vir my gesê het.
154 Maar, nou, ons weet nie dat die Heilige Gees enigiets sal sê
nie. Hymag dalk nie.Maar hier is ’n volmaakte, volmaakte…
155 Broer, nou, daar’s een ding, is om iets te sê; ’n ander ding, is
om dit bewys te sien word. Die Bybel het gesê: “Bewys alles,” (a,
dubbel l) “alle dinge.” Dan: “Hou vas aanwat goed is.”

156 Nou, as Jesus Christus dieselfde is gister, vandag, en tot
in ewigheid, Hy nie verander nie, dan moet Hy optree in Sy
Kerk, wat nou is. Hoeveel weet dat Christus die Gees van God
is? [Gemeente sê: “Amen.”—Red.] Ons almal weet dit. Hy’s die
Gesalfde. Jesus was die gesalfde.
157 Daar’s waar mense, wat glo dat daar drie of vier verskillende
gode is, heeltemal deurmekaar raak. Sien?
158 God is ’n Gees. Jesus was die liggaam waarin die Gees van
God gewoon het; Hom Emmánuel gemaak, God getabernakel op
aarde. Hy was God. Jesus Christus was God, tog was Hy die
Seun van God. Sy vlees was die Seun van God, want God het dit
geskep, maar, binne-in, was HyGod. “Dis nie Ek,” het Jesus gesê:
“wat die werke doen nie. Dis My Vader wat in My woon.” “En op
daardie dag, sal julle weet dat Ek in die Vader is, die Vader inMy;
Ek in julle, en julle in My.” Daar het julle dit.
159 Nou, ek glo dat hierdie dame is…Ek ken haar nie. Ek dink
nie so nie. As ek voorheen het, ken ek—ek—ek jou nie nou meer
nie. Ek—ek het jou vergeet. Ek reken dis reg. Ja. Dis reg.
160 En daardie dame daar, ek glo nie ek ken haar nie; nie hierdie,
of daardie dame nie. Ek glo nie ek ken enigiemand behalwe
Suster Funk nie. As dit omtrent reg is, steek julle hande op. As
ek…Dis reg. Goed, meneer.
161 Hoeveel daarbuite wat weet dat ek julle nie ken nie, en tog is
julle siek? Steek op jou hand, sê: “Ek—ek verlang gebed. Ek…”
En jy glo dat die Heilige Gees jou kan aanraak, iets kan doen vir
jou, steek dan net jou hand op, sê: “Ek—ek—ek het gebed nodig.”
Steek op jou hand. God seën julle. Die tweemense daar.Die dame
hier. Goed. Party, ’n dame daaragter. Nou, jy hoef nie hierbo te
wees nie.
162 Daarwas eenmaal ’n vrouwat Sy kleed aangeraak het. EnHy
het omgedraai, gesê: “Wie het My aangeraak?”

En, tog, het hulle gesê: “Almal raak U aan.”
163 Hy het gesê: “Maar Ek het swak geword. Krag het van My
uitgegaan.” Hy het gesê: “Ek het swak geword. Krag…Ek voel
dat krag van My uitgegaan het.” En Hy het rondgekyk tot Hy die
vrou gekry het, en haar vertel van haar bloedvloeïng.
164 En sy het gesê: “Dit het gestop.” Is dit reg? Die bloedvloeïng
het gestop, omdat sy Jesus Christus geglo het. Hoe pragtig!
Dis ’n…
165 En Jesus Christus is ’n Hoëpriester, vanaand, wat aangeraak
kan word deur die gevoel van ons swakheid. Raak Hom net aan.
Glo dit. Hoeveel ken my wel, en tog weet jy ek weet nie wat
verkeerd is met jou nie, maar jy wil hê God moet jou genees?
Steek jou hand op. Uh-huh. Dis reg.
166 Nou kyk net hiernatoe, en glo. Hê geloof. Nou, die Bybel
sê dat Jesus dieselfde is, sê dat die werke wat Hy gedoen het,

gedoen sou word deur hulle wat in Hom geglo het, veral in die
laaste dae. Glo julle ons lewe in die laaste dae? [Gemeente sê:
“Amen.”—Red.]
167 Nou, onthou. Die tekens van God, is dwaasheid vir die
intellektuele. Dit verg die geestelike om Dit te openbaar, net
soos babas.
168 Nou, die profeet het gesê: “Daar sal ’n dag kom…” Nou,
dit was omtrent vyf-en-twintighonderd jaar gelede. “Daar sal ’n
tyd kom, waar dit nie ’n nag of ’n dag is nie. Dit sal ’n somber
dag wees. Maar in die aandtyd, sal die son deurbreek, dit sal Lig
wees.” Hoeveel het al ooit daardie profesie gelees? [Gemeente sê:
“Amen.”—Red.] Sekerlik. “Lig!”
169 Nouwat beteken dit? Die son, geografies, kom op in die Ooste
en gaan onder in die Weste. En enigiemand wat die geskiedenis
ken, weet dat beskawing van die Ooste na die Weste gegaan het.
China is die oudste beskawing wat ons het. Goed. Van die Ooste
na die Weste, het die beskawing gegaan. Nou, het die Ooste en
Weste ontmoet. Ons is, skynbaar, die mees beskaafde wêreld. Die
mees beskaafde mense is die…hierdie Westerse mense. Hulle is
meer modern. Hulle het al die moderne dinge, ensovoorts, want
die beskawing het vooruitgegaan soos ditweswaarts beweeg het.
170 Nou, wat het op die Oosterse mense geval? Jesus Christus het
op die Oosterse mense gekom, en die Heilige Gees het op die Dag
van Pinkster gekom. Dit het groot tekens en wonders getoon, toe
het Dit weggegaan.
171 En daar het ’n tyd gekom, na omtrent 200 jaar na die dood
van Christus, omtrent die tweede rondte van die apostels, toe het
hulle in die 300 ingegaan, dag volgens die Pre-Niceense Vaders,
die geskiedenis van die heilige geskiedenis van die kerk, dat
hulle daar gevorm het wat die—die vroeë vaders genoem is. En
hulle het gevorm, wat vandag die Roomse Katolieke kerk van
Rome genoem word. Daarom, het hulle hulle eerste organisasie
gemaak. En Rome, wanneer die Katolieke kerk sê dat dit die
“moeder” kerk is, is dit absoluut die moeder van georganiseerde
kerke. Dis die eerste kerk wat ooit georganiseer is.
172 Vir vyfhonderd jaar, het dit in die Katolieke kerk ingegaan,
tot by Martin Luther. Hy het teen die Katolieke kerk
geprotesteer, deur te weier om die nagmaal die letterlike liggaam
van Christus te noem, en het daarteen geprotesteer, en die
nagmaal op die vloer gegooi. En daar is vir hom ’n boetedoening
gegee, om op sy knieë te kruip, en het geweier om dit te doen.
En gevorm wat ons ken as die Lutherse kerk. Hulle het vrye
drukpers gehad, papier ensovoorts.
173 Toe het hulle dit georganiseer en ’n organisasie gemaak soos
die Katolieke kerkorganisasie. Dit het voortgegaan vir etlike
honderde jare.

174 Toe kom Zwingli. Na Zwingli…Hy—hy was soort van ’n—’n
uitgeworpene. Hy het geglo, dat: “Jesus die Seun vanGodwas, in
soverre dat Hy die Seun van God ‘genoem’ was; maar, ‘die seun
van Josef,’ en Hy was nie Goddelik gebore nie.” Nou, die—die
Switserse mense volg daardie Zwingli doktrine.

Daaruit het Calvyn gekom. Calvyn het uitgegaan.
175 En uit Calvyn het ander uitgekom, tot ons John Wesley
gevind het. Hy het opgestaan in die dae van die Calvinistiese
kerk van Engeland, wat die Anglikaanse mense was, die
Anglo-Sakse.
176 Daaruit het die heiligheidsgroep gekom, wat die Metodis
genoem word. En toe hulle het, het hulle ’n kerk genaamd die
Metodiste kerk gevorm. Uit die Metodiste kerk, het daaruit
gekom, een na die ander. Toe het die Presbiteriaanse gekom, en
uit die Presbiteriaanse het die—die Baptiste gekom, en die Baptis
na die…een na die ander, en verder aan, verder aan, verder aan.
177 Tot, die laaste kerk wat gevorm is, Pinkster is. En die
pinksterseëning wat gekom het in die vorm van die Heilige Gees,
hulle dit georganiseer het. Dis absoluut.
178 God het nooit ’n kerk georganiseer nie, en ek glo ook nie het
ooit ’n organisasie goedgekeur nie. Die Bybel praat daarteen, en
sê, dat: “Die hoer,” die Roomse kerk: “sal verbrand word saam
met haar kinders.” Dis presies waar.
179 Maar daaruit: “Het dit ’n dag geword,” wat die profeet gesê
het: “wat nie nag of dag was nie; ’n somber.”
180 Hulle het nie genoeg Lig gehad nie, hulle sou sê: “Wel,
ons stry. Ons is Baptis. Ons is Luthers. Ons is so-en-so. Ons is
daardie,” as gevolg van organisasies, klein waarhedetjies wat
hulle in die Bybel gekry het.
181 Luther het georganiseer op: “Die regverdige sal uit geloof
lewe.” John Wesley het georganiseer: “Heiligmaking, die tweede
definitiewe werk van genade.” Die Pinkster het georganiseer op:
“Praat in tale, as die bewys van die Heilige Gees.” Al daardie
goed is waar. Dis Lig, maar nie alles Daarvan nie. En wanneer jy
’n geloofsbelydenis opstel, moet jy daarby bly. Jy kan nie beweeg
nie. So, die Heilige Gees beweeg uit en gaan êrens anders heen,
dan organiseer hulle dit. Nou, dis presies heilige geskiedenis.

Maar nou het ’n tyd gekom: “Die Aandligte het gekom.”
182 Beskawing het oorgekom, en nou gaan die son onder op die
beskawing. Die einde is hier. Die einde van die wêreld is hier. Die
einde van tyd is hier. Die einde van die kerk is hier. Alle dinge het
tot ’n einde gekom. En net soos die son ondergaan…Dieselfde
sonwat opkom in die Ooste, gaan onder in dieWeste.
183 God het belowe: “Dit sal Lig wees teen die aandtyd,” deur
die profeet. Dieselfde Seun wat opgekom het en die Heilige Gees
getoon het deur Jesus Christus, destyds in die vroeë dae, op

die Oosterse horison, het geskyn op die Westerse horison, in die
laaste dag, en dieselfde tekens getoon, wat Jesus geprofeteer het
sou wees. Dis net…Dis die Skrifte, vriend. Maar, jy, dit hang
van jou af, wat jy Daarvan dink, jy sien.
184 Hier is ’n vrou. Stap hiernatoe, suster, net as jy sal. Sover
ek weet, het ek nog nooit die vrou gesien nie. Ek ken haar nie.
Sy’s net ’n vrou, wat hier opgeloop het. Sy mag ’n lidmaat van
hierdie kerk wees. Sy mag ’n lidmaat van die tabernakel wees,
vir al wat ek weet. Ek weet nie. Net ’n vrou, as ek haar ooit voor
vandag gesien het, weet ek dit nie. Ek weet nie.
185 Maar God ken wel die vrou. Wel, nou, as Jesus dieselfde is
gister, vandag, en tot in ewigheid, dan is sy hier vir een of ander
rede. Ek weet nie wat dit is nie.
186 Wat as hierdie is net soos die—die vrou by die put? Hoef
nie dieselfde soort geval te wees nie, maar dit kan net ’n man
en ’n vrou wees wat op dieselfde manier ontmoet. Miskien is
die vrou ’n kritikus. Miskien is sy ’n Christen. Miskien is sy
net agterdogtig hierbo, om iets te probeer uitvind. Miskien is
sy hierbo omdat sy siek is. Miskien is sy hierbo, om vir iemand
anders te staan. Ek weet nie. Dis waar. Ek kan julle nie sê nie,
maar God weet wel. Dan sê julle…
187 Kom ons sê sy is siek, want dis ’n genesingsdiens. Miskien is
sy; dalk nie. Maar as sy siek is, en sy staan hier om voor gebid te
word, God weet ek weet niks daarvan nie. Wel, dan, as ek nie die
vrou ken nie, niks van haar af weet nie, en sy dan na Jesus kyk,
vir genesing, sou ek vir haar dit sê, dat: “Deur Sy wonde het daar
vir jou genesing gekom.”
188 Nou, genesing is net soos verlossing. Jy kry nie verlossing
vanaand nie. Toe Jesus gesterf het, het Hy vir jou sonde betaal.
Jy aanvaar dit net. Sien? Toe Hy gesterf het, het Hy die sonde
van die wêreld weggeneem. Toe Hy gesterf het, het Hy elke siek
persoon genees. Die hele skuld was betaal.
189 Nou, wat as Jesus vanaand hier was in die vorm van ’n man,
soos Hy was toe Hy in Galiléa gewandel het? Wat as Hy hierdie
pak aangehad het en hier gestaan het, en sy het so naby aan ons
Here gestaan? Wat ’n—wat ’n…Ek sou beslis so wou staan, by
Hom. Wat as sy daar gestaan het, en Hy hier gestaan het? En Hy
sou vir haar sê: “Vrou, glo jy dat Ek Hy is? As jy nie glo nie, sal
jy vergaan.”

Sy sou sê: “Ja, Here. Ek glo dat UHy is.”

“Wel, wat verlang jy?”

“Ek wil genesing hê, Here.”
190 “My kind, kan jy nie glo dat Ek dit gedoen het toe Ek destyds
daar gesterf het, toe Ek gesê het dit is volbring nie? Is die Skrif
nie geskryf, wat gesê het Ek is ter wille van jou oortredinge

deurboor; deur My wonde het daar vir jou genesing gekom,” nie?
Daar’s dit.
191 Wel, nou, sy sou wonder: “Wonder of dit die Here is? Dat
Hy…Enigiemand kon dit sê. Enige man kon dit preek, want dis
in die Bybel. Maar as dit regtig Hy is, sou Hy my hart ken, want
Hy het die hart van die vrou by die put geken. En Hy het daardie
selfde ding belowe.”
192 Nou, Hy het nooit gesê Hy sou terugkom in ’n liggaamlike
vorm om dit te doen nie, maar Hy sou die Heilige Gees stuur om
in ons te woon, dat daardie Heilige Gees die verborgenhede van
die harte sou onderskei. “Want Hy sal vir julle dinge wys wat sal
kom, die verborgenhede van die harte openbaar.” Is dit waar? Hy
het dit belowe. Dan, as Hy dieselfde is…
193 En ek—ek sê dit, dat ek glo dat hierdie groot Gees wat onder
ons is, die Heilige Gees is. Ek glo Hy het my geroep vir hierdie
doel. Maak my nie enigsins meer as die man wat vanmôre gered
is nie; net julle dienskneg, julle broer. Maak my minder as julle,
want ek is gestuur om julle te dien. Ek is ’n dienaar van die
publiek.
194 ’n Publieke diens, is ’n prediker; om die publiek te dien, om
die ondergeskikte te wees, om hierdie stampe en gevegte van die
publiek te verduur. Wat dit ook al is, daar te staan. En as jy
nie genoeg genade het om te glimlag en dit te verduur nie, dan
behoort jy terug te gaan na Gólgota en jou opdrag te herbevestig.
Dis wat jy veronderstel is om te doen, nou.
195 Maar as Christus hier is, laat Christus dan spreek. Ek ken nie
die vrou nie. God weet. Ek ken nie die vrou nie. Ek weet niks van
haar af nie. Maar as ek die waarheid vertel het, dan moet Jesus
Christus by Sy Woord staan, want Dit is die Waarheid. Maak dit
dit reg? [Gemeente sê: “Amen.”—Red.] Ons almal glo dit. Goed.
196 Nou hier is waar die konfrontasie kom. Is die Skrif reg, of
is Dit verkeerd? Nou, hier is waar…Dit is nie buite in donker
kamers nie. Dit is nie daarbuitewaar die duiwel werk nie. Dis net
hier voor die huis van God, reg voor die gesalfde heiliges en die
kinders van God, die gekooptes deur Sy Bloed. Hier staan ons,
albei van ons, voor God en voor hierdie heilige platvorm, hierdie
Bybel, die Heilige Gees teenwoordig. Wat gaan nou gebeur? Ek’s
’n mens, net soos jy. Nou, dit moet Goddelikheid verg, moet Gees
verg, of dit sal nie werk nie. Maar ek weet dat Hy hier is. Hy het
die belofte gemaak. Hy kan nie teruggaan op die belofte nie.
197 Nou, Here, van nou af wil ek bid dat U Uself sal manifesteer,
dat mense mag sien dat U die Seun van God is. En dit word deur
U toegelaat, om die Woord aan ons, die Heidene, te vervul. Die
Jode het dit in hulle dae gesien. Die Samaritane het dit in hulle
dae gesien. Maar die Heidene het dit nie gesien nie, want dit
was verberg vir hulle. En U het gesê hulle het hulle dag gehad.
Nou is dit die Heidene se tydperk, en U wys vir hulle. As U

Uself as Messias openbaar het, aan die Jode, deur vir Petrus
te sê wie hy was, vir Natánael te sê waar hy was; en U het
Uself aan die Samaritane geopenbaar, deur vir die vrou te vertel
dat, die probleem wat sy gehad het; dan kan U nie die Heidene
verbygaan, deur net by die kerk aan te sluit nie. Hulle moet die
bonatuurlike ontvang, want U is dieselfde gister, vandag, en tot
in ewigheid, en U maak Uself so bekend. Skenk, Here, dat dit so
sal wees, om U Woord te vervul. In die Naam van die Here Jesus
Christus, vra ek dit.
198 En, Vader, ek bid dat U die mense sal beskerm. Want, ons
besef dat as bose geeste op hierdie siek mense is, sal hulle na
kritici of wat meer gaan. So ek bid dat U ons almal sal beskerm
en genadig wees. Ons vra dit in Christus’ Naam. Amen.
199 Ek wil net hê jy moet antwoord. Eers, wil ek net graag met
jou praat, soos onsHere gepraat hetmet die vrou by die put.
200 Nou julle sê: “Hoekom doen jy dit, Broer Branham?” Om jou
gees te kontak.

Net soos Hy gedoen het, gesê: “Bring vir My water om
te drink.”
201 Sy het gekom, water gebring, sou water bring. Maar sy het
gesê: “Dis nie gebruiklik vir julle Jode om so-iets vir Samaritane
te vra nie.”
202 Hy het met haar begin praat: “Maar as jy geweet het met Wie
jy praat.”
203 Nou, op hierdie basis, dat ons vreemdelinge is, wat vir die
eerste keer ontmoet. Dan, jy is hier vir ’n doel. Ek weet nie wat
dit is nie. Maar as die Here God aan my sal openbaar waarvoor
jy hier is, of iets wat jy gedoen het, iets wat jy gedoen wil hê. En
as Hy vir jou kan sê wat jy was, sal Hy sekerlik weet wat jy sal
wees. Want jy sal weet of dit die waarheid is of nie. Jy weet of
dit waarheid is, want jy’s die een wat daardie deel van die lewe
geleef het. Wel, as Hy vir jou kan vertel wat jy was, jou dan kan
vertel wat jy sal wees, sal jy beslis goed voel om dit te doen, sal
jy nie? Sal beslis. So dis die geheim daarvan. Sien? Dis die krag
daarvan. Dis die Heilige Gees, om Homself te openbaar, soos Hy
belowe het.
204 Nou, jy’s ’n—jy’s ’n vrou, ek ’n man. Ons staan hier. Jy het ’n
gees, of jy sou nie hier gestaan het nie. Ek het gees; ek sou nie
hier gestaan het nie. Ek onderskei dat jy ’n Christen is. Want,
net sodra jou gees hier tref, is dit welkom. Die Heilige Gees, wat
bokant ons is, herken jou as Sy kind. Nou, ek het geen idee, of
die vrou Christen, of ’n sondaar, of ’n godslasteraar, wat was,
behalwe daardie gees nie.
205 En nou as die gemeente…Hoeveel het al ooit die foto van
daardie Engel van die Here gesien, wat hulle in Washington DC,

en oral het? [Gemeente sê: “Amen.”—Red.] Sien? Hier is Dit, net
hier tussen my en die vrou.
206 Nou, jy sal erken, of jyweet Iets is naby jou, ’n baie liefdevolle
gevoel. Dis reg. Sodat mense dit sal weet, steek net jou hand op,
sodat hulle sien. Dis ’n baie liefdevolle gevoel. Ek kyk net reguit
na daardie Lig. Dit beweeg reg tussenmy en die vrou in.
207 Nou, daardie Vuurkolom het die kinders van Israel gevolg,
in die woestyn. Dit was in die brandende bos, wat met Moses
gepraat het. Toe Dit verteenwoordig was in ’n Man, Jesus, het
Hy gesê: “Voor Abraham was, IS EK.” EK IS was die Een in die
brandende bos.
208 En die werke wat EK IS gedoen het, toe Dit in Jesus was,
het belowe Dit sou kom in die laaste dae en weer dieselfde ding
doen. Hier is Dit, dieselfde Vuurkolom. Wetenskaplikes weet dit.
Die wêreld weet dit. Die kerk weet dit. Ons weet dit. Hier is Dit.
Sal dit werk? Is dit dieselfde ding? Sekerlik. Dis dieselfde ding.
209 Daar is ’n sekere bloedsiekte verkeerd met hierdie vrou. Ek
sien die bloed, lyk asof dit dun of wit is. O, dis diabetes. Sy
het suikersiekte. Dis reg. Ek ken nie die vrou nie. Laat haar die
getuie wees. ’n Toets het iets gewys wat suikersiekte was. [Die
suster sê: “Dis reg.”—Red.] Dis wat verkeerd is met jou. [“Dis
reg.”] Dis waar.

Nou sê julle: “Jy het dit geraai, Broer Branham.”
210 Ons sal sien of Dit geraai het. Behalwe dit, ly sy aan ’n
geweldige senuweeagtigheid. Dis reg. [Die suster sê: “Dis wat
ek het.”—Red.] Jy het iets verkeerd met jou bene, ook. [“Amen.
Dis wat ek het.”] Dis SO SPREEK DIE HERE. Dit raai nie, raai
dit? [“Nee, meneer.”] Jy’s nie van hier nie. Jy kom van die Suide
af. Jy’s van Texas. [“Dis reg.”] Jou naam is Mev. Christian. [“Dis
reg.”] Gaan terug; jy’s genees. [Gemeente juig.]…?…
211 Nou, dit raai nie, raai dit, vriend? Dis die Gees van die Here.
“As jy kan glo.”
212 Net ’n oomblik. Sien? Sien? [Die suster juig—Red.] Sy juig
net nou, het ’n wonderlike tyd in die Gees. Sien? Iets het met
haar gebeur. Die vloek het die vrou verlaat. As jy so gely het soos
daardie, sou jy waarskynlik net so gevoel het.
213 Goed, dame. Nou, glo jy dat die Here Jesus dieselfde is gister,
vandag, en tot in ewigheid? [Die suster sê: “Ek glo.”—Red.] As die
Here Jesus deur my sal spreek en vir my sê wat jou probleem
is, sal jy weet of dit die waarheid is of nie. Jy’s nie hier vir
jouself nie. Jy is hier vir iemand anders, jou seun. Die seun het
’n longprobleem, en probleme met die ingewande. Nou, daardie
sakdoek waarmee jy die trane afgevee het, sit dit op hom.Moenie
twyfel nie. Hy sal gesond word. Moenie twyfel nie. God seën
jou, suster.

214 Aangename kennis, dame? Nou, hierdie vrou wat hier staan,
is geskadu met die dood. Glo jy die Here kan jou genees? God
genees kanker. Jy weet dit. Kanker van die bors. Dis reg. Maar jy
aanvaar jou genesing. Jy’s Mev. Woodward. Gaan terug, glo met
jou hele hart, dit sal jou verlaat. As jy kan aanhou glo net soos jy
nou doen, sal jy nie sterf daaraan nie. God seën jou. Gaan op jou
pad en juig. Hê geloof.
215 Nou, hierdie is die dame, glo ek, wat vanmôremetmy gepraat
het, gesê het jy is voorheen genees in ’n diens. Goed. [Die suster
sê: “Sewe jaar gelede…?…”—Red.] Sewe jaar gelede. Goed.
216 Beweeg net nader, van die waaier af weg daar, as jy kan,
miskien kan jy my ’n bietjie beter hoor. Beweeg net hiernatoe,
net ’n bietjie nader.
217 Dan, sover ekweet, is ons vreemdelinge virmekaar, niksmeer
as net “hallo” gesê vir jou, vanmôre nie. Ek het jou gesê, as jy
iets van onderskeiding wil hê, beter wag vir vanaand, sodat ons
bymekaar kan kom in die kamer en die Heilige Gees miskien iets
sou openbaarwat ons sou help. [Die suster sê: “Dis reg.”—Red.]
218 Nou, jy’s baie siek, want jy kan skaars hier staan. En jy—jy
wil glo. Jy probeer glo. Jy was eens op ’n tyd, geskadu tot die
dood, ook. [Die suster sê: “Dis reg.”—Red.] Daardie tuberkulose,
of so-iets, wat jy jare gelede gehad het. [“Toe ek vyftien jaar oud
was.”] En nou het jy probleme in jou keel. [“Ja.”] En jy’s bang
dis kanker. [“Dinge sal opkom in my keel.”] Jy’s bang dis wat dit
is. Jy wonder of dit so is. [“Dis reg.”] Jy wil ook…Jy wil gebed
hê. Jy bid vir iets, of iemand wat in jou huis is. Dis reg. Jy’s van
Ohio, Mev. McCarroll. [Die suster huil.]
219 OHere God, Skepper van hemel en aarde, verwyder die vrees
van hierdie kind. As U haar lewe gespaar het, jare gelede, van
daardie skadu, en dit sien weggaan het, kan dit dieselfde wees
vanaand. Ek bestraf hierdie duiwel; verlaat die vrou, in dieNaam
van Jesus Christus. Mag sy terugkeer en gesond wees, na ’n
toekomstige diens toe kom, getuig van hierdie genesing. In Jesus
Christus’ Naam. Amen.
220 Moet glad nie twyfel nie. Gaan huistoe, word gesond. [Die
suster sê: “Dink jy ek sal reg wees, Broer Branham?”—Red.]
Sekerlik. Ek glo jy is reg. Loop net hier uit, en juig, en sê: “Dank
U, Jesus.” [Gemeente juig.]

“As jy kan glo, is alle dinge moontlik.”
221 Glo jy, meneer? Glo jy dat ek Sy profeet is? [Die broer sê:
“Ek glo.”—Red.] Nie…Net Sy dienskneg, sien, kom ons sê dit
so. Ons is vreemdelinge vir mekaar. Ek—ek ken jou nie, en jy ken
my nie. Nou het daar iewers iets gebeur, iets het in die gehoor
gebeur. [Broer Branham stop vir tien sekondes.] Nee, dit was nie.
Dis weer. Dis iemand waarvoor jy bid. Dis ’n kind. [“Dis reg.”]
Dis reg. Goed. Dit was ’n kind. Ek het gedink dit was ’n kind
in die gehoor, maar dis jou kind. [“Dis reg.”] O, dis baie dinge



WAAROM ROEP? SPREEK! 27

verkeerd. Op vir ’n breuk-operasie, ensovoorts. Jy’s van Illinois.
Gaan terug, hê geloof. Jou kind sal gesond word. God seën jou.
Kom. Die Here seën jou.

Glo jy? Hê geloof in God. Moenie twyfel nie.
222 Ek ken hierdie man wat hier in die hoek sit. Ek ken nie sy
naam nie, maar ek weet dat hy hiernatoe kom. Hy kom, elke nou
en dan, af hiernatoe. Hy’s vanMichigan. Maar hy sit daar, en bid.
Ek het nie geweet wat sy probleem was, tot nou net nie, maar ek
weet nou. So ek gaan vir hom vertel, want ek glo dit gaan hom
help. Jou rugprobleem het jou verlaat. [Gemeente juig—Red.]
…?…Hê geloof.
223 Glo jy met jou hele hart, meneer? Dis bloedprobleme,
diabetes. Jy’s ook nie van hier nie. Jy’s vanGeorgia. [Die broer sê:
“Prys die Here.”—Red.] Jy’s Mnr. Johnson. Gaan terug, glo met
jou hele hart. Dit sal jou verlaat.
224 Nou, o, ek ken jou nie, ek glo nie. Maar ek het Mev. Scharrer
hier sien verskyn. Is Mev. Scharrer in die gebou? O, sy bid
vir dieselfde ding wat verkeerd is met hierdie vrou. Jy het
maagprobleme, en jy het maagprobleme. Dis reg. Is daardie
duiwel wat elkeen van julle probeer vashou. Julle is genees. Gaan
voort enword gesond. [Gemeente juig—Red.]…?…
225 Jy glo dit nie, glo jy? Glo jy God sal hom genees en hom
gesond maak, die klein seuntjie? Bang dis TB. Maar jy glo God
sal dit regmaak? Moenie bekommerd wees nie, Suster Funk, dit
sal alles reg wees. God seën jou.
226 Wie het nog gebedskaarte? Kyk, nog omtrent een of twee,
reken ek.
227 Dit jou moeder? Ek het haar toe langs jou sien staan. Sy het
’n geswelde skildklier waarvoor sy gebed wil hê. [Die broer sê:
“Dis reg. Dis reg.”—Red.]
228 “As jy kan glo, is alle dinge moontlik.” Hê net geloof in God.
Net enigeen van julle, kyk en lewe. Glo julle dit? [Gemeente sê:
“Amen.”—Red.] Wel, Christus is hier.
229 Voel anders nou, voel jy nie, sus? Gaan jy nou maar huistoe
en word nou gesond. Net…[Die suster sê: “Glo jy ek sal gesond
wees?”—Red.] Wel, verseker. Beslis. Beslis. Ek glo jy is gesond.
Verseker. Amen. Net, sien, jy, jy het daardie kompleks wat jou
omring, jy sien, maar die mag daarvan het nou, net ’n paar
oomblikke gelede, gebreek. Nou hou net aan met glo. Druk net
deur. Gaan vorentoe, spreek: “Deur Sy wonde het daar vir my
genesing gekom.” Staan reg op daarteen, en jy sal aangaan,
gesond wees. Alles sal reg wees. Lyk nou Lig reg rondom jou,
waar dit donker was toe jy hierbo, op die platvorm was. Jy’s reg.
Die seëning is nou op jou, as jy net sal bly voortgaan.

230 Geseënd sy die Naam van die Here. Glo julle met julle hele
hart? [Gemeente sê: “Amen.”—Red.] Ek voel net asof die Heilige
Gees iets baie besonders wil doen. Amen.
231 Hou op huil, daar oorkant, dame. Jy bid vir ’n vriend wat in
die New Albany hospitaal is, met TB. [Die suster roep uit—Red.]
Uh-huh.

Glo julle Hy’s hier? [Gemeente sê: “Amen.”—Red.]
Wel, kom ons buig nou ons hoofde net ’n oomblik.

232 Heilige Gees van God, terwyl my vlees bewe, gesalf met U
Teenwoordigheid; nie net myne nie, maar ander hierbinne; die
Krag van U opstanding lewe net nou onder ons. Ons is bewus
daarvan dat ons staan voor die lewende God, Wat die Berg Sinai
geskud het. Nie net dit nie, maar Dit sal die aarde skud by Sy
Koms, Wie vir Jesus opgewek het uit die dood, en vanaand in
hierdie kerkie staan. Here, ons kon nie ’n plek bou, wat waardig
is vir U om in in te kom nie. Maar, in U nederigheid, kom U na
die nederigste toe. Ons is so dankbaar daarvoor. U het ons kom
besoek. U het Uself onder ons kom bewys.
233 Ons glo U Woord. Here, ek het Dit gespreek, as U dienskneg.
Mag ons nou vorentoe gaan, soos die Boodskap ons beveel het.
Mag ons vorentoe gaan, in die Krag van Sy opstanding. Mag daar
nie ’n siek persoon wees nie; mag die Heilige Gees net heeltemal
in hierdie gebou inkom en elke persoon genees, wat hier is. Mag
daar nie enige siekte onder ons oor wees nie. Mag daar nie een
twyfel onder die mense wees nie. Mag daar so ’n skudding onder
die mense wees, net nou, dat hulle sal voel dat alle dinge reg is.
Skenk dit, Here.
234 Terwyl ons ons hoofde gebuig het, wil ek hê die persoon wat
langs jou sit, ek wil hê jy moet jou hande op die persoon langs
jou lê. Lê net jou hande op hulle. Binne of buite, maak nie saak
waar julle is nie, lê julle hande op mekaar. Ek gee nie om wat jy
nodig het nie. Dit maak glad nie saak nie. Ek gee nie om waar
die persoon is nie, mag oor die see wees, oor die oseaan. Maak
nie saak waar dit is nie, God beslaan alle ruimte, vul alle tyd.
Hy’s almagtig. Hy’s alomteenwoordig. Hy’s—Hy’s oneindig. Hy’s
nou hier. Hy hoor julle gebed.
235 Die Bybel het gesê: “Vir dié wat geglo het, sal hierdie tekens
volg.” En elkeen van julle is ’n gelowige. “As hulle hulle hande
op die siekes lê, sal hulle gesond word.”
236 Julle het julle hande op mekaar. Julle is verbind hierbo, as
’n groep. Nou wil ek hê julle moet vir mekaar bid. Bid op julle
eie manier. Begin elkeen van julle net bid. Bid vir die volgende
persoon, sê: “Here, genees die persoonwaarop ekmyhande het.”
237 Here Jesus, terwyl hulle bid, verhoor hulle gebede, Here,
dat hulle mag weet dat dit nie net een dienskneg is nie. Hulle
is U diensknegte. Ons is almal een. Ons het U lief, Here.

Ons verskillende fases, ons verskillende geloofsbelydenisse, ons
denominasies skei ons nooit van die lewende God nie. Ons is nou
in Sy Teenwoordigheid. Ons is bly en dankbaar dat U hier is.
Ons is U Teenwoordigheid nie waardig nie, maar ons bid dat
U ons gebed sal beantwoord. Ons doen dit volgens U Woord.
U het gesê: “Vir dié wat geglo het, sal hierdie tekens volg. Op
siekes sal hulle die hande lê, en hulle sal gesond word.” En
hulle lê hande op mekaar. Laat die groot Heilige Gees Wat die
verborgenhede van die harte kan openbaar, wat deur die Bybel
belowe is, die lewende opgewekte Jesus Wat belowe het om met
ons te wees tot aan die einde van die voleinding, laat Hy nou die
werk doen wat Hy belowe het. Ons glo U, Here, soos ons hierdie
gehoor toevertrou in U hande, in die Naam van die Here Jesus
Christus. Amen.
238 Op die basiese gesag van die geskrewe Woord van Almagtige
God, deur die bewys van die Heilige Gees Wat hier teenwoordig
is, wat die verborgenhede van die harte ken en die verborgenhede
aan die mense bekendmaak; op die Teenwoordigheid van Hom,
die basis van God se Woord, verklaar ek een en almal van julle:
“genees,” in die Naam van Jesus Christus. Mag julle gaan en
nooit weer siekwees nie.MagGod julle seën en julle beskerm.
239 Ek hoop om julle binnekort weer te sien. Tot dan, die diens
terug na die pastoor, Broer Jackson. God seën julle. 

